ЗАКОН ЗА БИРОТО ЗА РАЗВОЈ НА ОБРАЗОВАНИЕТО
I. ОСНОВНИ ОДРЕДБИ

Член 1

Со овој закон се уредуваат надлежностите на Бирото за развој на образованието (во натамошниот текст: Бирото), како и други прашања од значење за развојот и унапредувањето на воспитанието и образованието.

Член 2

Бирото е орган на државната управа во состав на Министерството за образование и наука со својство на правно лице и врши стручни работи од значење за развојот и унапредувањето на воспитанието и образованието во Република Северна Македонија.

Член 3

Своите надлежности утврдени со овој и друг закон, Бирото ги извршува врз основа на начелата на законитост, стручност, одговорност, ефикасност и транспарентност.

Вршењето на работите од својата надлежност, Бирото го заснова врз научни и стручни методи во воспитанието и образованието и врз основа на стратешкиот приод во нивното спроведување.

Член 4

Внатрешната организација на Бирото се утврдува согласно со неговите надлежности, врз основа на закон, прописи и други акти кои се однесуваат на организациони облици и согласно со развиеноста на мрежата на училиштата и јазикот на кој се изведува наставата.

Седиштето на Бирото е во Скопје.
II. НАДЛЕЖНОСТИ НА БИРОТО

Член 5

Бирото е надлежно за следење стручен увид, истражување, унапредување и развој на воспитно-образовната дејност во областа на предучилишното, основното, гимназиското образование, уметничкото образование, општообразовните предмети во средното стручно образование, во специјалистичкото образование и во образованието на возрасните, образованието на децата со посебни образовни потреби, воспитно-образовната дејност на ученичките домови, како и за образованието на  децата на граѓаните на Република Северна Македонија во странство за учење на мајчиниот јазик и култура.

Член 6

Во извршувањето на надлежностите утврдени со овој закон Бирото: 
            1) му предлага на министерот за образование и наука концепти за развој на воспитно-образовниот систем и му предлага наставни планови за предучилишното, основното, средното и специјалистичкото образование, образование на учениците со посебни образовни потреби и за образованието на возрасните; 

2) му предлага на министерот за образование и наука  наставни  програми за предучилишното, основното, гимназиското и  уметничкото средно образование, општообразовните предмети во средното  стручно образование, во специјалистичкото образование, како и за образованието на возрасните, образованието на учениците со посебни образовни потреби, воспитно-образовната дејност на ученичките домови, како и за образованието на децата на граѓаните на Република Северна Македонија во странство за учење на мајчиниот јазик и култура; 

3) организира и спроведува активности за професионалниот развој на воспитно-образовниот и раководниот кадар; 
4) врши и организира истражувања во областа на образованието; 

5) врши советодавна стручна работа за подобрување на квалитетот во воспитно-образовните установи; 

6) врши стручен увид во начинот на планирање и реализација на наставата и на обезбедувањето на стимулативна средина при реализацијата на наставата од страна на наставниците, како и на работата на стручните соработници; 

7) ја следи и вреднува работата на наставниците и стручните соработници во училиштата заради утврдување на исполнетоста на професионалните стандарди потребни за нивен кариерен развој;
8) изработува Концепцијата за изработка на учебник и Методологијата за вреднување на учебници;

9) дава стручно мислење за ракописите за учебници и милсење за учебниците за странските јазици врз основа на Методологија за вреднување на учебници;

10) му предлага на министерот испитни програми за полагање на државна и училишна матура за гимназиско образование, уметничко образование и за општообразовните предмети во средното стручно образование; 
11) врши издавачка дејност поврзана со развојот на воспитно-образовната дејност и подготвува и издава во печатена и/или електронска форма прирачници, материјали за учење и други дидактички материјали. 
12) подготвува прашања за квалификациски испит на знаење доколку во јавно средно училиште за запишување во прва година на образование се пријават повеќе ученици од утврдениот број во објавениот конкурс за запишување и 
13) воспоставува и развива образовен портал за настава и учење од далечина и дигитални/електронски содржини/ресурси за користење во наставата.
Член 7

Во извршувањето на надлежностите од членот 6 точка 1, точка 2 и точка 10 на овој закон Бирото ги врши следниве работи: 
- изготвува анализи и врз основа на истите ги утврдува потребите за развој на воспитно-образовниот систем, како и потребите за развој на наставните планови и програми; 
- организира стручни дискусии за потребите за изработка на наставните планови и програми; 
- изготвува и му предлага на министерот наставни програми; 
- планира, на долгорочна основа, преиспитување на постоечките наставни планови и програми; 
- прави периодично преиспитување на усогласеноста на наставните програми и целите на образованието, согласно со стратешките документи и законите;
- изготвува годишни планови за потребите за изменување и дополнување на постојните наставни програми, односно за изработка на нови наставни програми;
- објавува јавен конкурс за обезбедување на услуги во изготвување на нови наставни програми, односно за осовременување на постојните наставни програми, согласно со закон, 
- ја следи работата на стручните тимови за изработка на наставни програми во однос на квалитетот и извршувањето на услугите согласно со утврдените рокови; 
- доставува информации за изработените наставни планови и програми до Државниот просветен инспекторат и до воспитно-образовните установи; 
- организира и реализира обуки за реализација на наставните програми и 
- ја следи примената на наставните планови и програми во рамките на своите надлежности. 
- изготвува испитни програми за полагање на државна матура и училишна матура за гимназиско образование, уметничко образование и за општообразовните предмети во средното стручно образование и му ги предлага на министерот за донесување.
Член 8 
Во извршувањето на надлежностите од членот 6 точка 3 на овој закон Бирото ги врши следниве работи:
 
- изработува анализи и врз основа на истите ги утврдува потребите за професионалниот развој на наставниците, стручните соработници и давателите на услуги вработени во јавните установи за згрижување и воспитување на децата;
- организира тематски дискусии во врска со професионалниот развој на воспитно-образовниот и раководниот кадар;
 - изработува долгорочен план за потребите за обука на воспитно-образовниот кадар; 
- врши обединување на плановите и побарувачката на активности за обука на воспитно-образовниот кадар; 
- ги спроведува постапките за акредитација за обезбедување на услуги во врска со спроведување на програмите за обука на воспитно-образовниот кадар; 
- склучува договор со акредитираните установи, институции и други правни лица за спроведување на обуките на воспитно-образовниот кадар; 
- го следи извршувањето на услугите на акредитираните установи, институции и други правни лица, во однос на квалитетот и извршувањето на услугите според утврдените рокови; 
- прибира информации од воспитно-образовниот и раководниот кадар во врска со програмите за обука; 
- обезбедува квалитет преку следење и вреднување на програмите за обука на кадрите во воспитно-образовните установи;
- дава информации за констатираните согледувања од професионалниот развој на воспитно-образовниот и раководниот кадар до училиштата и други установи;

- изработува предлог годишна програма  за обуки за стручно усовршување на наставниците, стручните соработници во соработка со Центарот за стручно образование и обука и Државниот просветен инспекторат и предлог годишна програма за стручно усовршување на давателите на услуги вработени во јавните установи за згрижување и воспитување на децата;

- подготвува Каталог на акредитирани програми за обука за стручно усовршување на наставници, стручни соработници и давателите на услуги вработени во јавните установи за згрижување и воспитување на децата;

- го следи спроведувањето на акредитираните програми за обуки и на акредитираните установи, институции и други правни лица, во однос на квалитетот на спроведувањето на програмите за обука според утврдените рокови.
Член 9
 (1) Во смисла на овој закон, „акредитирани програми за обуки“ ги опфаќаат:

· програмите за континуиран професионален развој на наставниците и стручните соработници од основните и средните училишта и програми за давателите на услуги вработени во јавните установи за згрижување и воспитување на децата, кои поминале низ процесот на вреднување и ги исполниле критериумите наведени во член 10 од овој закон, и
· приоритетните програми за обуки за професионален развој, утврдени од министерот за образование и наука, согласно потребите во образовниот систем, кои поминале низ процесот на вреднување и ги исполниле критериумите наведени во член 10 од овој закон
(2) Терминот „акредитирани обуки“ се користи за двата типа програми, освен во случаите кога се применуваат различни постапки и услови, при што се прикажуваат одделно.
Врз основа на утврдените потреби за стручно усовршување, на темите содржани во Годишната програма за обуки за стручно усовршување на наставниците и Годишната програма за обуки за стручно усовршување на стручните соработници, Бирото за развој на образованието распишува јавен оглас на својата официјална интернет-страница за:

а) програми за обуки за стручно усовршување на наставници и стручни соработници и акредитација на понудувачи на услуги за нивна реализација;

б) приоритетни обуки за стручно усовршување на наставници и стручни соработници;

в) програми за обуки за стручно усовршување на даватели на услуги вработени во јавните установи за згрижување и воспитување на деца и акредитација на понудувачи за нивна реализација;
г) понудувачи на услуги за реализација на акредитирани и/или приоритетни програми.
(3) За акредитација на програми за обуки за стручно усовршување на наставници и стручни соработници, како и за давателите на услуги вработени во јавните установи за згрижување и воспитување на децата и акредитација на понудувачи на услуги  за стручно усовршување на наставници и стручни соработници, за давателите на услуги вработени во јавните установи за згрижување и воспитување на децата, на јавниот оглас од ставот (2) на овој член, може да се јават јавни и приватни установи, здруженија, трговски друштва и високообразовни установи, кои ги исполнуваат условите согласно овој закон.

(4) Понудувачите можат да поднесат самостојна понуда за акредитација или можат да се здружат и да формираат група на понудувачи со цел заедно да поднесат   групна понуда.

(5) На јавниот оглас од став (2) на овој член како понудувачи на услуга не може да се јават вработените во Министерството за образование и наука, Бирото за развој на образованието, Државниот испитен центар, Центарот за образование на возрасните, Центарот за развој на стручно образование и обука, Државниот просветен инспекторат и директор на училиште. 

(6) На јавниот оглас од став (2) на овој член не може да се јави како ангажиран обучувач вработен во Министерството за образование и наука, Бирото за развој на образованието, Државниот испитен центар, Центарот за образование на возрасните, Центарот за развој на стручното образование и обука, Државниот просветен инспекторат и директор на училиште.

(7) Понудувачите на услуги од ставот (2) на овој член, до Бирото ја поднесуваат, потребната документација, и тоа:

· документ за регистрирана дејност издаден од Централен регистар на Република Северна Македонија,

· тековна состојба издадена од Централен регистар на Република Северна Македонија,

· биланс на состојба и биланс на успех издаден од Централен регистар на Република Северна Македонија,

· потврда дека не е отворена стечајна постапка издадена од Централен регистар на Република Северна Македонија,

· потврда дека не е отворена постапка за ликвидација од Централен регистар на Република Северна Македонија,

· потврда за платени даноци, придонеси и други јавни давачки издадена од Министерството за финансии - Управа за јавни приходи,

· потврда издадена од Централен Регистар на Република Северна Македонија, од Регистарот на казни за сторени кривични дела на правните лица, дека не му е изречена споредна казна привремена или трајна забрана за вршење на одделна дејност,

· потврда дека со правосилна пресуда не му е изречена прекршочна санкција забрана за вршење на професија, дејност или должност, односно привремена забрана за вршење одделна дејност, издадена од Централен регистар на Република Северна Македонија,
· потврда издадена од Централен регистар на Република Северна Македонија, од Регистарот на казни за сторени кривични дела на правните лица, дека не му е изречена споредна казна, забрана за учество во постапки за јавен повик, доделување на договори за јавна набавка и договори за јавно-приватно партнерство и
· друга документација (за обезбедени опремени простории, за  износ на минималниот вкупен обрт, реализирани обуки за стручно усовршување за воспитно-образовниот кадар, доволен број на соодветни обучувачи).Документацијата од став (7) алинија 1,2,3,4,5,6,7,8 и 9 на овој член ја обезбедува по службена должност овластеното лице на Бирото во рок од три дена од денот на јавното отворање на понудите.

· Овластеното службено лице од надлежниот орган од које е побарана документацијата од ставот (7)  на овој член е должно да ја достави бараната документација во рок од три дена од денот на приемот на барањето за издавање на истата.
(8) Акредитацијата на програми за обуки за стручно усовршување на наставници и стручни соработници во основните и средните училишта, како и за давателите на услуги вработени во јавните установи за згрижување и воспитување на децата се утврдени во Правилник   за содржината на јавниот оглас за избор и акредитација на програми за обука и понудувачи на услуги за стручно усовршување на воспитно-образовниот кадар, начинот на оценување на техничката и професионалната способност на понудувачите на услуги, начинот на вреднување на програмите, и на нивното бодирање, кој на предлог на Бирото го утврдува министерот за образование и наука.  

Член 10
(1)  Акредитацијата на програми за обуки и акредитација на понудувачите на услуги за стручно усовршување на наставници, стручни соработници давателите на услуги вработени во јавните установи за згрижување и воспитување на децата се врши врз основа на следните критериуми:

А) Содржина на програмата: 

- структурата и организацијата на програмата, 

-  усогласеност на компетенциите што се очекува да ги стекнат учесниците на обуката,  

-   заснованост на програмата на најновите научни сознанија од соодветната област,

· фокусираност на активностите на практични сознанија што се применливи во воспитно-образовната работа во училиштето и јавните установи за згрижување и воспитување на децата,

· базираност на активностите на интерактивни методи и искуствено учење,

· следење и поддршка на учесниците за време на обуката,

· усогласеност на траењето на обуката со времето потребно за реализација на активностите.

Б) Организација на обуката, искуство и капацитет на понудувачот: 

- број на реализирани обуки за стручно усовршување на наставници, стручни соработници и давателите на услуги вработени во јавните установи за згрижување и воспитување на децата од страна на понудувачот на обуки,

- обезбедени опремени простории со наставни помагала за современа реализација на обуките; 
- обезбедни најмалку 10 ангажирани обучувачи по плански регион, односно најмалку 30 ангажирани обучувачи на државно ниво, со стручен или научен степен кој го имаат обучувачите, со искуство во изведување обука со стручни, педагошки, методски и научни достигнувања,

- достапност во конкретниот временски период кога ќе се спроведуваат обуките и

В) Следење и вреднување на ефектите од обуката-

- проверка на задоволството на учесниците од обуката,

- проверка на знаењата на учесниците стекнати во текот на обуката,

- следење на примената на стекнатите сознанија од обуката во наставата, односно во воспитно-образовната работа во училиштето и јавните установи за згрижување и воспитување на децата и 

- мерење на ефектите од програмата наменета за училиштата односно јавните установи за згрижување и воспитување на децата.

(3) Средствата за акредитираните програми за обука на наставниците и стручните соработници во основните и средните училишта и јавните установи за згрижување и воспитување на децата, се обезбедуваат во буџетот на Бирото, единиците на локалната самоуправа и преку образовни проекти одобрени од Министерството за образование и наука, односно Министерството за социјална политика, демографија и млади и од други извори. 
Средствата за приоритетните програми за обука во основните и средните училишта се обезбедуваат во буџетот на Бирото. 

Член 11


(1) Акредитацијата на програмите за обуки и акредитацијата на понудувачите на услуги за стручно усовршување на наставници, стручни соработници  и давателите на услуги вработени во јавните установи за згрижување и воспитување на децата се спроведува врз основа на стручна оценка и бодирање што го врши Комисија за акредитација на  програми за обуки и акредитација на понудувачите на услуги за стручно усовршување на наставници и стручни соработници и давателите на услуги вработени во јавните установи за згрижување и воспитување на децата (во натамошниот текст: Комисијата), која ја формира директорот на Бирото.


(2) За иста тема на  програма за обука може да бидат акредитирани повеќе понудувачи на услуги за стручно усовршување, доколку ги исполнуваат критериумите утврдени согласно член 10 од овој закон и согласно условите објавени во јавниот повик. Во таков случај, сите акредитирани понудувачи се внесуваат во Каталогот и можат да ја реализираат истата програма под еднакви услови.

 (3) Комисијата од ставот (1) на овој член, е составена од претседател и четири члена, од редот на вработените во Бирото, најмалку со звање советник. Претседателот и членовите на комисијата имаат свои заменици. Комисијата има секретар од редот на вработените во Бирото со статус на административен службеник. 

 (4) Претседателот, заменикот на претседателот, членовите и замениците на членовите на Комисијата, како и директорот на Бирото за развој на образованието, потпишуваат изјава за тајност и за непостоење судир на интереси која претставува дел од досието од спроведената постапка.

(5) По спроведената постапка од страна на Комисијата, директорот на Бирото на предлог на Комисијата донесува решение со кое се врши или не се врши  акредитација на програмата за обука на наставници и стручни соработници и давателите на услуги вработени во јавните установи за згрижување и воспитување на децата, односно акредитација на понудувачот на услуги за стручно усовршување на наставници и стручни соработници и давателите на услуги вработени во јавните установи за згрижување и воспитување на децата, најдоцна 15 дена од денот на јавното отварање.

(6) Решението за акредитација од став (5) на овој член е со важност од три години. 

 (7) Незадоволниот понудувач има право на жалба во рок од 5 дена од денот на приемот на решението од ставот (5) на овој член, до Државната комисија за одлучување во управна постапка и постапка од работен однос во втор степен.

 (8) Бирото води Каталог на акредитирани програми за обука за стручно усовршување на наставници и стручни соработници и давателите на услуги вработени во јавните установи за згрижување и воспитување на децата кои се објавуваат на неговата веб страница.

 (9) Наставниците и стручните соработници, односно давателите на услуги вработени во јавните установи за згрижување и воспитување на децата избираат обуки од Каталогот на акредитирани програми за обука за стручно усовршување на наставници и стручните соработници и од Каталогот за акредитирани програми за обука на давателите на услуги вработени во јавните установи за згрижување и воспитување на децата од став (8) на овој член преку основното, односно средното училиште давателите на услуги вработени во јавните установи за згрижување и воспитување на децата преку  јавните установи   во кое се вработени, во согласност со нивниот план за професионален развој. 


 (10) 
По спроведената постапка на акредитација и по изборот на програма од страна на наставниците/стручните соработници/давателите на услуги од Каталогот, Бирото за развој на образованието склучува договор со акредитираниот понудувач на услуги за реализација на програмата, за конкретниот број наставници/стручни соработници/даватели на услуги кои се пријавиле за учество на обуката.
Доколку се работи за приортетна обука Бирото склучува договор со избраниот понудувач на услуги за вкупниот број на наставници/струќни соработници/даватели на услуги кои треба да бидат опфатени со обуката.


(11) Доколку Бирото утврди дека акредитираните понудувачи на услуги за стручно усовршување на наставници и стручни соработници и давателите на услуги вработени во јавните установи за згрижување и воспитување на децата не ги почитуваат обврските и задачите за квалитетно реализирање на акредитираната програма за обука и услуга согласнодоговорот, или не ги почитуваат законските обврски во однос на квалитетот на услугите, донесува решение за одземање на акредитација и го раскинува договор со понудувачите на акредитирани програми за обука и услуги за одредена акредитирана програма.

 (12) Против решението од став (11) на овој член може да се поднесе жалба, во рок од 15 дена од денот на приемот на решението, до Државната комисија за одлучување во управна постапка и постапка од работен однос во втор степен.

(13) По конечноста на решението од став (11) на овој член, Бирото врши бришење на програмата за обука за стручно усовршување на наставници / стручни соработници/даватели на услуги, односно бришење на понудувач на услуги за стручно усовршување на наставници/стручни соработници/даватели на услуги од каталозите од став (8) на овој член на конкретната обука. 

(14) На претседателот и на членовите на Комисијата, за нивната работа им следи надомест, чија висина ја утврдува директорот на Бирото, по претходна согласност од министерот за образование и наука, врз основа на бројот на прегледани понуди од член 9 став (4) од овој закон.“
Член 12
(1) Програмите за стручно усовршување на наставници/стручни соработници/даватели на услуги кои се акредитирани и вклучени во Каталогот на акредитирани програми се финансираат врз основа на референтна цена по учесник.

(2) Референтната цена од став (1) се утврдува согласно методологија за пресметка на цена, донесена од Бирото за развој на образованието. Методологијата ја заснова референтната цена врз реални трошоци за реализација на програми, со вклучување на прифатлива маргина за добивка, времетраењето на обуката, бројот на учесници и други релевантни фактори.

(3) На предлог на Бирото за развој на образованието, министерот за образование и наука еднаш годишно донесува Одлука за висината на референтните цени за различни типови програми, кои се применуваат во тековната буџетска година.

(4) Финансиските средства за реализација на програмите од Каталогот се обезбедуваат од Буџетот на Бирото за развој на образованието.

(5) Секој понудувач на програма вклучена во Каталогот има право да добие исплата по референтната цена за секој учесник што успешно ја завршил програмата, без оглед на тоа дали понудената цена на програмата е повисока.

(6) Доколку цената на акредитирана програма надминува утврдена референтна цена, а таа програма е избрана од наставници, разликата во цената се обезбедува:

· од страна на самите наставници,

· преку средства од училиштата или локалната самоуправа,

· преку донации или други извори на самостојно финансирање.

(7) Бирото води евиденција и известува за реализацијата на програмите од Каталогот, изборот на наставниците и структурата на финансирање, во согласност со прописите за транспарентност и отчетност.
Член 13
(1) Министерството за образование и наука, по предлог на Бирото за развој на образованието, утврдува приоритетни програми за стручно усовршување на наставници/стручни соработници/даватели на услуги кои се од стратешко значење за развојот на националниот образовен систем.

(2) Овие програми се реализираат за сите или за определени категории наставници, во согласност со годишна програма, стратегија, или со одлука на министерот, и се финансираат од средствата на Буџетот на Бирото за развој на образованието.

(3) Приоритетните програми може да ги реализираат понудувачи на услуги за обука кои во рамките на реализацијата ангажираат странски експерти или странски институции, како физички или правни лица, со соодветна експертиза и искуство, во согласност со условите утврдени во јавниот оглас.

(4) Изборот на понудувач за реализација на приоритетна програма се врши врз основа на критериумите утврдени со член (10) од овој закон, подзаконски акт и јавниот оглас. Врз основа на утврдените критериуми како и цената на понудата, се врши избор на еден најповолен понудувач, во согласност со Правилникот. 

(5) Бирото за развој на образованието е надлежно за координација, следење и известување за спроведувањето и ефектите од реализацијата на приоритетните програми од национален интерес.

Член 14
Во извршувањето на надлежностите од членот 6 точка 4 на овој закон Бирото ги врши следниве работи:
- врши проучувања и развојни и акциски истражувања поврзни со актуелни теми од значење за развојот и унапредувањето на воспитно-образовната работа;
- ангажира, експерти од високо образовни институции, научни инстиуции, наставници/ стручни соработници од училиштата и/или даватели на услуги од градинките и формира струни тимови за спроведување на истражување

- објавува јавен конкурс за обезбедување на услуги поврзани со истражувања во образованието; 

- ја планира, организира, координира работата на стручните тимови кои работат на развојни истражувања; 
- ја следи реализацијата на истражувањата во сите нејзини фази на спроведување; 

- организира стручни и научни дискусии за спроведените истражување и на актуелни проблеми и теми во образованието кај нас и во другите земји;

- во соработка со високообразовните и научните установи и други институции и организации спроведува истражувачки проекти и врши евалуација на релевантноста на спроведените истражувачки проекти во образованието 
- ги информира училиштата, другите установи и пошироката јавност за резултатите од истражувањето и ја поттикнува нивната примената во воспитно образованата практика со цел унапредување на квалитетот на образованието. 

Член 15
Во извршувањето на надлежностите од членот 6 точка 5 на овој закон Бирото ги врши следниве работи:
- дава советодавна стручна помош на училиштето за концепциските и системските промени во воспитно-образовниот систем; 
- дава стручни совети за самоевалуација на училиштето и изработка на развојните планови; 
- предлага стандарди за менторскиот систем на воспитно-образовниот кадар;
 - дава редовна стручна помош на училиштата за подготовка и спроведување на училишните проекти во согласност со развојните планови; 
- врши редовна советодавна стручна работа за наставниците и воспитувачите, во врска со наставата, како и следење, проверување и оценување на учениците;
- дава стручна помош на училиштата во работата со надарените и талентираните ученици и предлага мерки за нивна поддршка;
- дава насоки на училиштата за користењето на професионалните ресурси на државно и меѓународно ниво;
 - врши инструктивна менторска работа и дава интервентна помош за воспитно-образовниот кадар;
 - развива програма за подобрување на квалитетот на наставата во училиштето врз основа на извештајот од спроведената интегрална евалуација од страна на Државниот просветен инспекторат; 
- изготвува предлог мерки за подобрување на квалитетот на наставата и оценувањето на наставниците; 
- поттикнува и организира активности за размена на знаења и професионално искуство меѓу училиштата;
- соработува со органите на општината и на градот Скопје за нивни потреби при предлагање на наставни планови и програми и
 - соработува со училиштата, со органите на општините и на градот Скопје за подобрување на квалитетот на наставата. 

Член 16
Во извршувањето на надлежностите од членот 6 точка 6 од овој закон Бирото ги врши следниве работи:
-Изготвува протокол со инструменти за спроведување на стручен увид 

 
- непосреден увид во начинот на планирањата на наставта од аспект на целите, содржините, планираните активности, методите и техниките за реализација; 

- непосреден увид на реализација на наставата од аспект на целите и содржините на предавањата, примена на иновациите, наставните методи и техники и користењето на наставни помагала и начинот на обезбедување на стимулативна средина; 

- непосреден увид на начинот на планирање на оценувањето од страна на наставниците и проверка на спроведеното на оценувањето и 

- непосреден увид на работата на стручните соработници. 

За спроведениот стручен увид се изготвува извештај кој содржи извештај од извршениот непосреден увид за работите од ставот 1 на овој член, односно извештај за работата на стручните соработници од ставот 1 алинеја 5 на овој член.

Извештајот од стручниот увид се приложува кон професионалното досие на наставниците и стручните соработници и се зема предвид при вреднувањето на наставниците и стручните соработници во интегралната евалуација спроведена од страна на Државниот просветен инспекторат.

Бирото изготвува план за спроведување на стручниот увид.

Член 17
Во извршувањето на надлежностите од членот 6 точка 7 од овој закон, Бирото ги врши следниве работи: 

· по барање на комисиите за исполнетоста на професионалните станадарди за кандидатите за наставник-ментор или наставник-советник, односно стручен соработник- ментор и стрчен соработник- советник, врши увид во збирката на докази за професионалната пракса, како и непосредно следење на планирањето, организацијата и реализацијата на наставата и другата воспитно-образовна работа, на секој поединечен кандидат и 

· во утврдениот рок до комисиите доставува оценка за исполнетоста на професионалните стандарди за секој кандидат.“

Член 18
Во извршувањето на надлежностите од членот 6 точка 8 и точка 9 на овој закон Бирото ги врши следниве работи:
 - изготвува концепција за учебници за основното и средното образование и методологија за вреднување на ракописи и квалитет на учебници;
- доставува наставни програми за кои е потребно да се изработат учебници за основното и средното образование до Педагошката служба; 

- перманентно го следи квалитетот на учебницитеи дополнителната литература од областа на воспитанието и образованието.
· изработува стручно мислње за ракописи за учебници по наставни предмети за кои е утврдено дека треба да има учебник,  милење за учебник по странски јазици и за работни тетратки. 

Член 19
Во извршувањето на надлежностите од членот 6 точка 11 на овој закон Бирото ги врши следниве работи:
 - издавање на наставните планови и програми за предучилишното, основното, средното, специјалистичкото образование, образование на учениците со посебни образовни потреби и за основното образование на возрасните и нивно објавување на официјалната Интернет страница на Бирото;
-издавање на извештаи од спроведено истражување на релевантни теми за унапредување на образованието и нивно објавување на официјалната интернет страница на Бирото

 - издавање на прирачници и друга прирачна литература за воспитувачите, наставниците и стручните соработници и нивно објавување на официјалната Интернет страница на Бирото;
 - предлагање на обрасци за педагошка евиденција и документација;
 - издавање на педагошка документација и евиденција за основното образование и за средното образование;
 - ги спроведува јавните набавки за печатење на педагошката документација и евиденција од алинеја 4 на овој член и истите ги доставува бесплатно до училиштата;
 - го следи извршувањето на услугите на избраните понудувачи на услуги, во однос на квалитетот и извршувањето на услугите според утврдените рокови;
 - издавање списание за теоретски и практични прашања во областа на воспитанието и образованието, и
- издавање промотивен материјал за актуелностите во воспитанието и образованието , прирачници, материјали за учење и други дидактички материјали и издавање на Каталог на акредитирани програми за обука за стручно усовршување на наставници и стручни соработници.

Член 20
Во извршувањето на надлежностите од членот 6 точка 13 на овој закон Бирото ги врши следниве работи:
 
- воспоставување на образовен портал за настава и учење од далечина и дигитални содржини за користење во наставата;
- организирање на вебинари, асинхрони и синхрони обуки за наставници, и

- набавување стручна литература и списанија од земјата и од странство за своите потреби. 

III. ОРГАНИЗАЦИЈА НА БИРОТО

Член 21
Организационата поставеност на Бирото се уредува со актот за организација на Министерството за образование и наука.

Називот на работните места, задачите и делокругот на работата и бројот на извршителите во Бирото се уредуваат со актот за систематизација на работните места.

Член 22
За извршување на работите од надлежност на Бирото надвор од седиштето, а особено за вршење на советодавна стручна работа и инструктивно-менторска работа на воспитно - образовниот и раководниот кадар од членот 13 на овој закон се образуваат организациони облици кои се утврдуваат со актот за организација на Министерството за образование и наука.

Вработени во Бирото

Член 23 
Работите од членот 6 на овој закон од надлежност на Бирото ги извршуваат административни (државни) службеници кои покрај општите услови за вработување утврдени со Законот за државните службеници ги исполнуваат и следниве посебни услови: 
-имаат најмалку петгодишно искуство во воспитно-образовната работа; 
- имаат објавено стручни, односно научни трудови кои се од значење за унапредување на воспитанието и образованието;
- вршат истражувања и владеат со методологијата на научно-истражувачката работа во областа на воспитанието и образованието;
 
- учествувале на научни и стручни собири за образованието со свои трудови и 
- се служат со еден светски јазик. 

(2) Вработените во Бирото кои вршат помошни и технички работи имаат статус на помошно-технички персонал и за нив се применуваат одредбите од Законот за вработените во јавниот сектор и општите прописи за работните односи.

(3) Заради вршење на стручните работи од надлежност на Бирото, утврдени во членот 6 на овој закон, во Бирото може да се систематизираат работни места и на даватели на јавни услуги во областа на образованието и науката и за нив се применуваат одредбите од Законот за вработените во јавниот сектор и општите прописи за работните односи.

(4) Работните места на даватели на услуги се систематизираат заради обезбедување на континуирана и соодветна стручна и советодавна поддршка на училиштата, наставниците и стручните соработни по подрачните одделенија на Бирото, на целата мрежа на предучилишни установи, основни и средни училишта, како и на јазиците на коишто се изведува наставата, преку вршење на следните стручни работи: 

- вршење на стручен увид во начинот на планирање и реализација на наставата и на оценувањето на напредокот на учениците и на обезбедувањето на стимулативна средина при реализацијата на наставата од страна на наставниците, како и преку непосреден увид на препораките дадени од посетите на реализацијата на наставата од страна на стручните соработници 

· следење и оценување на работата на наставниците и стручните соработници во училиштата за нивно кариерно напредување; 

· организирање и спроведување на активности за обука на наставниците за спроведување обуки согласно новите наставни програми и давање дидактички насоки за унапредување на наставата.

(5) Давателите на услуга, освен наведените надлежности дваат значајна логитсичка, организациска и стручна поддршка во подрачните одделенија на Бирото, и во следните надлежности: 

· организирање активности за професионалниот развој на воспитно-образовните кадри; 

· поддршка при реализација на истражувањата во областа на образованието 

· учество во подготовка на наставни програми, подготвување прашања за кавлификациски испити, учество во комисии за одбрување на учебници и други наставни и дидактички материјали и

- поддршка и учество во работи од надлежност на Бирото. 

Даватели на јавни услуги

Член 24
(1) Во согласност со одговорноста, целите, видот и сложеноста на работите и работните задачи на работното место, работните места на давателите на јавни услуги од членот 23 став (3) од овој закон се класифицираат во две категории, и тоа: 

-  категорија А - раководни даватели на јавни услуги и
-  категорија Б – стручни даватели на јавни услуги. 

(2) Во рамките на категоријата А, од ставот (1) алинеја 1 на овој член се утврдуваат следниве нивоа на работни места на раководни даватели на јавни услуги:

- ниво А1 раководител на служба (оддел);

- ниво А2 координатор на оддел
 (3) Во рамките на категоријата Б се утврдуваат следниве нивоа на работни места на стручни даватели на јавни услуги:

- ниво Б1 педагошки советник- самостоен стручен соработник и
- ниво Б2 помлад образовен соработник- стручен соработник.
 (4) За пополнување на работни места на даватели на јавни услуги на Бирото, кандидатот треба да ги исполни следниве општи услови: 

- да е државјанин на Република Северна Македонија, 

- да е полнолетен, 

- да има општа здравствена способност за работното место и 

- со правосилна судска пресуда да не му е изречена казна забрана за вршење на професија, дејност или должност.

(5) Покрај општите услови од ставот (4) на овој член, давателите на јавни услуги треба да ги исполнуваат и посебните услови утврдени со актот за систематизација на Бирото.

Вработување на даватели на јавни услуги

Член 25
(1) Директорот на Бирото донесува одлука за потреба од вработување на даватели на јавни услуги, за пополнување на слободно работно место во Бирото, по претходно добиено писмено известување за обезбедени финансиски средства од Министерството за финансии. 

(2) Со одлуката од став (1) на овој член се определува дали пополнувањето на слободното работно место во Бирото се врши преку вработување на лице по пат на објавување на јавен оглас, објавување на интерен оглас и мобилност преку распоредување или преземање согласно со одредбите од Законот за вработените во јавниот сектор и Законот за буџетите.

(3) Во Бирото, потребата од давател на јавни услуги се обезбедува со објавување на јавен оглас во најмалку два дневни весника од кои најмалку во по еден од весниците што се издаваат на македонски јазик и во весниците што се издаваат на јазикот што го зборуваат најмалку 20% од граѓаните кои зборуваат службен јазик различен од македонскиот јазик, и се објавува на огласната табла и на официјалната Интернет страница на Бирото. 

Јавниот оглас не може да биде пократок од 15 дена, односно подолг од 20 дена од денот на неговото објавување во дневните весници.
(4) По исклучок од ставот (3) на овој член, во Бирото може да пополни работно место преку склучување на договор за вработување на определено време согласно со Законот за вработените во јавниот сектор. 

(5) Во случаи кога пополнувањето на слободно работно место се врши по пат на објавување на интерен оглас, истиот се објавува на огласната табла на Бирото и на интернет страницата на бирото. 

(6) Постапката за унапредување има за цел да им овозможи на давателите на јавна услуга кариерно напредување. 

(7) Постапката за унапредување може да започне откако ќе се добие известување за обебзбедени финасиски средства. При постапката за унапредување се почитува начелото за правична застапеност.
(8) Огласот од став (3) на овој член содржи податоци за работното место кое треба да се пополни и за потребните услови кои треба да ги исполни давателот на јавната услуга согласно со овој закон и актот за внатрешна организација и систематизација на работните места на Бирото и рок за пријавување на интерниот оглас, кој не може да биде пократок од три работни дена од денот на неговото објавување. 

(9) На интерниот оглас може да се пријави давател на услуга вработен во Бирото, кој ги исполнува општите и посебните услови пропишани за сооодветното ниво во овој закон и во актот на систематизација како и: 

- да е оценет со оцена „4” или „5 “ при последното оценување, 

- да поминал најмалку две години на тековното работно место и 

- да не му е изречена дисциплинска мерка во последната година пред објавувањето на интерниот оглас. 

(10) Кандидатите се пријавуваат на интерниот оглас со поднесување на пополнета пријава и докази за податоците содржани во пријавата и истата преку архивата ја доставуваат до организационата единица за управување со човечки ресурси или до лицето задолжено за управување со човечките ресурси. 

(11) Рокот за пријавување не може да биде пократок од пет, односно подолг од 10 дена од денот на неговото објавување. 

(12) Директорот на Бирото формира комисија за селекција за унапредување, составена од три члена од кои два члена со исто или повисоко звање со давателот на јавни услуги за кое работно место е објавен интерниот оглас, и еден вработен од организационата единица за управување со човечки ресурси или лицето кое ги врши работите со управување со човечки ресурси ако нема организациона единица. Претседателот на комисијата е од категоријата на раководен давател на јавни услуги во Бирото. Доколку нема раководно лице тогаш претседател на комисија е вработен со повисоко звање од давателот на јавни услуги  за кое работно место е објавен интерниот оглас.

(13) Постапката по интерниот оглас се содржи од две фази: административна селеција, која се состои од проверка на внесените податоци во пријавата и приложените докази во пријавата и интервју. 

(14) За кандидатите за кои при административната селекција ќе се утврди дека не ги исполнуваат условите утврдени во интерниот оглас, постапката на селекција завршува.

 (15) За останатите кандидати во рок од пет работни дена по завршувањето на административната селекција комисијата спроведува интервју. 

(16) По завршената административна селекција и интервјуто, комисијата составува ранг листа и му го предлага прворангираниот кандидат на директорот. 

(17) Во рок од три работни дена од добивање на предлогот директор е должен да донесе одлука за избор. 

(18) Одлуката за избор се доставува до кандидатите и се објавува на официјалната интернет страница на Бирото. 

(19) Директорот може да донесе одлука за невршење на избор и во истата е должен да ги наведе причините за нејзиното донесување. 

(20) Против одлуката за избор или невршење на избор на давател на јавна услуга незадоволниот кандидат може да изјави жалба до Државната комисија за одлучување во управна постапка и постапка од работен однос во втор степен во рок од осум дена од денот на приемот на одлуката за одлука за избор, односно од денот на објавување на интернет страницата или огласната табла на одлука за невршење на избор. 

(21) Кога директорот вработува даватели на јавни услуги по пат на јавен оглас, е должен во јавниот оглас да ги наведе условите што се бараат за вршење на работата, почетокот и завршетокот на дневното и неделното работно време, распоредот на работното време и паричниот износ на основната плата за работното место за кое се бара давател на јавна услуга и рокот за пријавување, кој не смее да биде пократок од три работни дена. Директорот формира комисија за селекција за вработување, која е составена од претседател и два члена од редот на вработените даватели на јавни услуги и нивни заменици. 

(22) Комисијата за селекција за вработување се состои од еден раководен давател на јавна услуга и двајца даватели на јавни услуги од кои еден со исто или повисоко звање со давателот на јавни услуги за кое работно место е објавен јавниот оглас и еден член на комисијата е лице вработено во организационата единица за управување со човечки ресурси или лицето кое ги врши работите со управување со човечки ресурси ако нема организациона единица. 

(23) Постапката по јавниот оглас се содржи од две фази: административна селеција, која се состои од проверка на внесените податоци во пријавата и приложените докази во пријавата и интервју. 

(24) За кандидатите за кои при административната селекција ќе се утврди дека не ги исполнуваат условите утврдени во јавниот оглас, постапката на селекција завршува. За останатите кандидати во рок од пет дена по завршувањето на административната селекција комисијата спроведува интервју.

 (25) По завршената административна селекција и интервјуто, комисијата составува ранг листа која во рок од пет дена му ја доставува на директорот и му го предлага прворангираниот кандидат на директорот. 

(26) При составувањето на ранг-листата комисијата за селекција ги применува одредбите од Законот за вработените во јавниот сектор за вработувањата на кандидати со припадност на заедницата согласно со годишниот план на институцијата. 

(27) Директорот донесува одлука за вршење избор или неизбор на кандидат, во рок од осум дена по приемот на ранг-листата од комисијата за селекција, која се објавува на огласната табла на установата и на интернет страницата на Бирото. 

(28) Одлуката за избор или неизбор на кандидати се доставува до кандидатите кои ја поминале административната селекција. 

(29) Против одлуката незадоволните кандидати, може да изјават жалба до Државната комисија за одлучување во управна постапка и постапка од работен однос во втор степен. По конечноста на одлуката за избор на кандидат, директорот склучува договор за вработување со избраниот кандидат. 

Плата на давателите на јавни услуги
Член 26
(1) Платата на давателите на јавни услуги од членот 23 став (3) од овој закон се состои од следниве компоненти:

  -    основна компонента и

  -    исклучителна компонента.

(2) Основната компонента на плата ја сочинуваат:

· минимална плата,
- дел на плата за степен на образование,
- дел на плата за ниво и
- дел на плата за стаж.
(3 Минималната плата е онаа која министерот за труд и социјална политика, ја објавува во „Службен весник на Република Северна Македонија“ согласно со закон.
(4)   Делот на плата за степенот на образование кој е законски минимум за соодветното ниво на работно место се вреднува на следниот начин:

· Ниво на квалификации VI А, 240 кредити според ЕКТС или завршен VII/1 степен – 56 бодови  и 

· Ниво на квалификации VI Б  или 180 кредити според ЕКТС – 31 бодови. 

(4) Делот на плата за нивото на кое е распореден давателот на јавни услуги се вреднува на следниов начин:

-  ниво А1 – 323 бодови; 

- ниво А2 -172 бодови;

-  ниво Б1 - 106 бодови и 

- ниво Б2 - 25 бод. 

 (5) Делот на плата за работниот стаж се вреднува во износ од 0,5% од деловите на платата за степен на образование и за ниво, за секоја навршена година работен стаж, а најмногу до 20%.

(6)  Вредноста на бодот за пресметување на платите на давателите на јавни услуги од членот 23 став (3) од овој закон се утврдува секоја година со одлука на Владата на Република Северна Македонија на предлог на министерот за образование и наука, која се донесува во рок од десет дена од денот на донесувањето на Буџетот на Република Северна Македонија, а во рамките на предвидениот буџет на Бирото.

Додатоци на плата

Член 27
(1) Давателот на јавни услуги од членот 23 став (3) од овој закон има право на додаток на плата за: 

· работа за време на неделен одмор; 

· работа за време на празници утврдени со закон ;
· работа подолго од полното работно време

 (2) Давателот на јавни услуги од членот 23 став (3) од овој закон, кој бил ангажиран да работи согласно со условите од ставот (1) алинеи 1, 2, и 3 на овој член има право на онолку слободни часови односно денови колку што бил ангажиран за работа надвор од редовното работно време. 

(3) Слободните часови, односно денови од тековниот месец давателот на јавна услуга ги користи до крајот на наредниот месец, по месецот во кој бил ангажиран. 

 (4) Доколку на давателот на јавна услуга не му се обезбеди користење на слободни часови односно денови согласно со ставот 3 на овој член му се исплатува додаток на плата во износ од 35% од износот на основната плата, пресметана по час. 

(5) Висината на додатокот на плата од ставот 1 на овој член алинеја 4 и 5 е изразен во проценти од основната плата на вработените даватели на услуги во зависност од критериумите  и изнесува 15 проценти. При што може да се утврдува и кумулативно врз основа на
критериумите од став 1 алинеја 4 и 5  на овој член, и вкупниот додаток на плата може да
изнесува до 30% од износот на основната плата доколку Бирото има обезбедено средства за оваа намена, односно месечното барање за исплата на плата не е поголемо од месечното право на трошење, утврдено без планираните средства за нови вработувања

(6) Додатоците на плата од ставот 1 на овој член не се исклучуваат. 

(7) Давателот на јавни услуги од членот 23 став (3) од овој закон има право на надоместоци на плата и други надоместоци согласно со овој закон и општите прописи за работни односи, и тоа за: 

· патни, дневни и други трошоци за службени патувања во странство, 

· трошоци за службени патувања во земјата, 

· трошоци за одвоен живот од семејството, 

· селидбени трошоци, 

· трошоци за работа на терен,

·  трошоци за погреб во случај на смрт на давател на јавна услуга или член на негово потесно семејство (брачниот другар и децата родени во брак или надвор од брак, посиноците, посвоените деца и децата земени на издржување),

·  штета при елементарни непогоди и 

·  трошок при подолго боледување на давател на јавна услуга. 

(8) Висината на надоместоците од ставот 1 на овој член се утврдуваат со колективен договор.“

IV. ФИНАНСИРАЊЕ НА ДЕЈНОСТА НА БИРОТО

Член 28
Средствата за финансирање на Бирото се обезбедуваат од Буџетот на Република Северна Македонија.

Бирото може да остварува сопствени приходи, приходи од донации и од други извори утврдени со овој закон.

Бирото може да учествува во финансирање на истражувања од областа на образованието кои ги спроведуваат други институции.

V. РАКОВОДЕЊЕ И СТРУЧНИ ОРГАНИ НА БИРОТО

Член 29
Со Бирото раководи директор.

Директорот може даима заменик.

Директорот и заменикот на директорот на Бирото на предлог од министерот за образование и наука ги именува и разрешува Владата на Република Северна Македонија со мандат од четири години.

За именување на директор и заменик директор на Бирото се објавува јавен оглас во најмалку три дневни весници кои се издаваат на целата територија на Република Северна Македонија од кои еден од весниците што се издавааат на јазикот што го зборуваат најмалку 20% од граѓаните кои зборуваат службен јазик различен од македонскиот јазик. 

Член 30

(1) За директор и за заменик на директорот на Бирото може да биде именувано лице кое ги исполнува следниве услови: 
1) е државјанин на Република Северна Македонија; 
2) во моментот на именувањето со правосилна судска пресуда не му е изречена казна или прекршочна санкција забрана за вршење на професија, дејност или должност; 
3) има стекнати најмалку 240 кредити според ЕКТС или завршен VII/1 степен образование; 
4) има минимум пет години работно искуство во воспитно-образовната работа и ги исполнува условите од членот 17 алинеи 2, 3 и 4 од овој закон и 
5) има потврда или сертификат за положен испит за познавање на еден од четирите најчесто користени јазици на Европската Унија (англиски, француски, германски и италијански) на ниво Б2 од Европската референтна рамка за јазици, издадени од установа или институција во државата или од странство, регистрирана како давател на оваа услуга, не постари од пет години, освен за наставниците по предметот англиски јазик, француски јазик, германски јазик и италијански јазик.
6) да има изготвено план и програма за работа и развој на Бирото за период од четири години.


(2) За заменик на директор на Бирото може да биде именувано лице кое ги исполнува истите услови како и за директор на Бирото, освен условот од ставот (1) точка 6) на овој член.


(3) Заменикот го заменува директорот во случај на спреченост со сите негови овластувања и одговорности во раководењето.

Член 31
Директорот на Бирото е одговорен за својата работа и за работата на Бирото пред Владата на Република Северна Македонија и министерот за образование и наука.

Директорот на Бирото донесува годишен план/програма за работа на Бирото и годоставува до Министерството за образование и наука и до Владата на Република Северна Македонија најдоцна до 31 јануари во тековната година. 
Директорот за својата работа и за работата на Бирото поднесува годишен извештај до министерот за образование и наука и до Владата на Република Северна Македонија најдоцна до 31 јануари во тековната година за претходната година.

Член 32
Директорот на Бирото ги врши следниве работи:

· го претставува и застапува Бирото;

· раководи со работата на Бирото;

· одговара за законитоста на работата на Бирото

· донесува правилници, упатства, решенија, одлуки, наредби и други акти;

· ги донесува актите во врска со работниот однос на вработените;

· формира комисии и стручни тимови со учество на надворешни стручни и научни експерти или правни лица;

· врши избор на надворешни соработници

· склучува договори со надворешните соработници;

·  одлучува за одделни прашања и работи предвидени со Програмата за работа и Буџетот на Бирото;

· врши други работи утврдени со закон.

На предлог на директорот на Бирото, министерот за образование и наука ги утврдува Правилникот за начинот и постапката  за избор на надворешни сорботници и утврдување на висината на авторските надоместоци и надоместоците за други услуги на Бирото и Правилникот за  за издавачка дејност на Бирото за развој на образованието.
Основи за престанок на мандатот на директор и на заменик на директорот на Бирото

Член 33
(1) На директорот на Бирото му престанува мандатот пред истекот на периодот за кој е избран, ако:

1) тоа сам го побара;

2) трајно ја загуби способноста за вршење на должноста директор или

3) ги исполни условите за старосна пензија.

(2) Директорот на Бирото се разрешува пред истекот на мандатот, ако:

1) му е изречена забрана за вршење на професија, дејност или должност;

2) со правосилна судска пресуда му е изречена казна затвор во траење подолго од шест

месеци;

3) по негова вина е нанесена штета на Бирото или

4) дозволи исплаќање на средства кои не се утврдени во годишниот финансиски план на Бирото.

(3) Основите за престанок на мандатот на директорот пред истекот на периодот за кој е избран од ставовите (1) и (2) на овој член, се однесуваат и на престанок на мандатот пред истекот на периодот за кој е избран и на заменик директорот на Бирото.

Вршител на должноста директор

Член 34
(1) Во случаите од членот 33 ставови (1) и (2) од овој закон, до избор на директор на Бирото, Владата именува вршител на должноста директор.

(2) Вршителот на должноста директор ги врши работите до именување на нов

директор, но не подолго од шест месеци од денот на неговото именување.

(3) Исто лице може да биде именувано за вршител на должност директор најмногу два пати последователно.

(4) Одредбите од овој закон кои се однесуваат на условите, изборот, разрешувањето и мандатот на в.д. директорот на Биторо се однесуваат и на в.д. заменик директорот на Бирото.

VI. ПРЕОДНИ И ЗАВРШНИ ОДРЕДБИ

Член 35
Постапките за акредитацијата на програмите за обуки и акредитацијата на понудувачите на услуги за стручно усовршување на наставници и стручни соработници, започнати до денот на влегувањето во сила на овој закон, ќе завршат согласно со Законот за Бирото за развој на образованието („Службен весник на Република Северна Македонија“ бр. 37/06, 142/08, 148/09, 69/13, 120/13, 148/13, 41/14, 30/16 и 64/18).

Член 36
Актите за внатрешна организација и систематизација на работните места во Бирото ќе се усогласат со одредбите од овој закон во рок од три месеци од денот на влегувањето во сила на овој закон.
Член 37
Подзаконските прописи предвидени во овој закон, ќе се донесат во рок од три месеци од денот на влегувањето во сила на овој закон.

Член 38

Со денот на влегување во сила на овој закон, престанува да важи Законот за Бирото за развој на образованието („Службен весник на Република Северна Македонија“ број 37/2006; 142/2008; 148/2009; 69/2013; 120/2013; 148/2013; 41/2014; 30/2016; 64/2018 и 74/2025).
Член 39

Овој закон влегува во сила осмиот ден од денот на објавувањето во "Службен весник на Република Северна Македонија".
